
Caibidil 1

Réamhrá agus Cúlra

________________________________________________________________

1.1
Réamhrá

Réitigh an Roinn Cosanta an Scéim seo de réir alt 11 d’Acht na dTeangacha Oifigiúla, 2003. Forálann alt 11 do réitiú scéime reachtúla ag comhlachtaí poiblí ag leagadh amach na seirbhísí a chuirfidh siad ar fáil -

· Trí mheán na Gaeilge;

· Trí mheán an Bhéarla;

· Trí mheán na Gaeilge agus an Bhéarla; 

agus na bearta a ghlacfar leo chun cinntiú go gcuirfear aon seirbhís nach gcuireann an Roinn ar fáil trí mheán na Gaeilge ar fáil i bhfráma ama aontaithe. 

1.2
Réitiú an Scéim Teanga

Próiséas Comhairliúcháin

Faoi alt 13 den Acht, chuaigh an Roinn i mbun próiséas comhairliúcháin phoiblí a raibh fógrú i nuachtáin náisiúnta mar chuid de. Thug an fógra cuireadh do bhaill an phobail agus pháirtithe leasmhara a dtuairimí ar an Scéim a chur isteach. Freisin cuireadh an fógra timpeall d’fhoireann laistigh den Roinn agus do bhaill Óglaigh na hÉireann. Fuarthas  cúig aighneacht ina n-iomlán ó pháirtithe leasmhara ina raibh eagraíochtaí agus daoine aonar araon.  

Dá réir threoraigh na tuairimí agus na moltaí a chuir na páirtithe ar fad a chuir leis an bpróiséas an Scéim. Ba mhaith leis an Roinn glacadh leis an deis seo chun buíochas a ghábháil leo as a suim agus a n-iarracht. 

1.3
Ábhar na Scéime Teanga

Tógann an Scéim ar phrionsabail na Seirbhíse Custaiméra ar Ardchaighdeán agus ar na gealltanais a leagadh amach sa Phlean Gnímh Seirbhíse Custaiméra ar Ardchaighdeán agus sa Chairt Custaiméra chun cinntiú gur féidir le custaiméirí atá ag iarraidh a ngnó a dhéanamh trí Ghaeilge déanamh amhlaidh. Tógann sé san áireamh gealltanas chun meastúchán a dhéanamh, ar bhonn leanúnach, ar an leibhéal éilimh do sheirbhísí trí Ghaeilge agus chun cinntiú go leanann an Roinn uirthi ag freastal ar an éileamh seo ar bhealach pleanálta.  

1.4
Dáta Tosaithe na Scéime  

Dheimhnigh an tAire Gnóthaí Pobail Tuaithe & Gaeltachta an Scéim. Chuaigh an Scéim i bhfeidhm le héifeacht ó  26 Feabhra 2007 agus beidh sé fós i bhfeidhm ar feadh tréimhse trí bliana ón dáta seo nó go dtí go bhfuil Scéim nua deimhnithe. 

Caibidil 2

 Forbhreathnú ar an Roinn Cosanta 

_____________________________________________________________________

Misean agus Mandáid

2.1
Mandáid

Tá eilimintí sibhialta agus míleata ag an Roinn agus bhunaigh Acht na n-Airí agus na Rúnaithe, 1924 é, sannann sé di

“riaradh agus gnó Fórsaí Cosanta Mileata Shaorstáit Éireann do thógáil, do thréineáil, do chó-ghléasa, do choinneáil suas, do ghléasa, do bhainistí, do smachtú, do regleáil, agus do stiúrú do réir dlí”.

Forálann an tAcht gurb é an tAire ceann na Roinne agus gurb é an t-Ard-Rúnaí “príomhoifigeach” na Roinne. Sa bhealach sin is é an t-Ard-Rúnaí príomhchomhairleoir beartais an Aire. Freisin is é an t-Ard-Rúnaí an tOifigeach Cuntasaíochta reachtúil do chaiteachas cosanta ar fad. Tá an Roinn freagrach freisin as riaradh pinsean míleata agus tá réimse freagrachtaí aici maidir le Cosaint Shibhialta, Cumann Croise Deirge na hÉireann, Coiste an Asgard agus an Oifig um Pleanáil Éigeandála. 

2.2
Ráiteas Misin
Léiríonn an ráiteas misean ina iomlán an mhandáid a tugadh don Roinn. Is é an misean sin ná:

Freastal ar riachtanais an Rialtais agus an phobail trí seirbhísí cosanta agus seirbhísí cosanta sibhialta a thugann luach ar airgid a chur ar fáil agus trí breathnú thar an bpróiséas pleanála éigeandála agus é a chomhardú.
Chun freastal ar riachtanais an Rialtais agus an phobail ní mór don eagraíocht, an eagraíocht shibhialta agus mhíleata, réimse fhairsing cumas a fhorbairt agus a choimeád agus réimse seirbhísí agus aschur eile a thabhairt, abhaile agus thar lear. Freisin ní mór dúinn de réir an ráiteas misin é seo a dhéanamh ar bhealach a thugann luach ar airgead, sé sin, bealach atá eacnamaíoch, éifeachtúil agus éifeachtach

2.3
Cuspóirí Straitéiseacha;

Faoi láthair dírionn an Roinn ar chúig phríomhchuspóir straitéiseach, is iad sin ná:

· Cur le slándáil an Stáit go príomha i gcoinne bagairt ionsaí airm agus seirbhísí eile a chur ar fáil de réir mar atá ag teastáil, ag  cuidiú le sláinte pholaitiúil agus eacnamaíoch sa bhealach sin (an Cuspóir Slándála);
· Cur le comhardú feidhmeanna pleanála éigeandála thar na Ranna Rialtais agus príomhúdaráis poiblí eile agus breathnú thar an bpróiséas pleanála éigeandála go ginearálta (an Cuspóir Pleanála Éigeandála);

· Leanacht ar aghaidh le nuachóiriú Cosanta tríd an Páipéar Bán ar Chosaint agus tionscnaimh nuachóirithe a bhaineann leis a chur i bhfeidhm (Cuspóir an Pháipéir Bháin);

· Comhairle agus tacaíocht beartais i dtaobh cosaint sibhialta a chur ar fáil (Cuspóir  an Chosaint Sibhialta); agus

· An chomhairle agus tacaíocht beartais is fearr maidir le bainistiú Cosanta a chur ar fáil don Aire Cosanta agus réimse iomlán tacaí corparáideacha a chur ar fáil (an Cuspóir Comhairle agus Tacaíocht Beartais).

2.4
Brainsí sa Roinn

· Brainse na n-Éileamh

· Brainse na gConarthaí

· Brainse Chomhréitigh agus Eadrána (C&E) Óglaigh na hÉireann 

· An Brainse Feidhmiúcháin

· Brainse Airgeadais

· An Brainse Iniúchóireachta Inmheanaí

· An Brainse Acmhainní Daonna

· An Brainse Córais Eolais

· Brainse Bheartas Slándála agus Cosanta Idirnáisiúnta 

· Brainse Reachtaíochta

· An Oifig um Pleanáil Éigeandála 

· An Brainse Pleanála agus Eagrúcháin

· Brainse na Bainistíochta Maoine

Brainse na n-Éileamh

Tá freagracht ag an mBrainse seo as bainistíocht éifeachtach na n-éileamh dlí sibhialta a éiríonn as timpistí nó díobhálacha a tharlaíonn do bhaill Óglaigh na hÉireann, fhostaithe sibhialacha, agus shibhialaigh a ghortaítear i dtimpistí bóthair lena bhfuil baint ag feithiclí míleata. 


Tá teagmháil fhairsing ag an mBrainse le réimse fhairsing Brainsí agus rannóga eile na Roinne Cosanta. Is iad a phríomhtheagmhálacha seachtracha ná Oifig Phríomh-aturnae an Stáit, Ranna Rialtais eile, dlíodóirí agus oifigí/gníomhaireachtaí mar chomhlachtaí árachais. Pléitear le fiosrúcháin ón bpobal ginearálta tríd an t-eolas a bhfuiltear á lorg a chur ar fáil nó an fiosrúchán a chur i dtreo an údaráis ábhartha.  


Ó Nollaig 2001, thairmlig Gníomhaireacht Éileamh an Stáit (SCA), a bunaíodh faoi Acht an Údaráis Náisiúnta um Bainistiú Chiste an Stáit (Leasú) 2000, freagracht as formhór na n-éileamh nua  a lóisteáladh i gcoinne an Aire Cosanta a láimhseáil. 
Brainse na gConarthaí

Tacaíonn an Brainse leis an gcuspóir iomlán de chinntiú go dtrealmháitear agus go riartar Óglaigh na hÉireann i gceart agus glacann sé páirt leis na hÚdaráis Míleata i mbeartas a dhéanamh ina thaobh. Freisin cuireann an Brainse feidhm soláthair ar fáil i dtaobh trealaimh cosanta, seirbhís agus ábhair tógála agus innealtóireachta agus trealamh agus seirbhísí cothabhála áirithe de chuid na Seirbhíse Cabhlaigh agus an Aerchóir.

De réir tairmligin chéimnigh freagracht airgeadais d’Óglaigh na hÉireann, cuireann siad feidhm fhairsing soláthair ar fáil i dtaobh earraí agus seirbhísí a mbíonn baint níos coitianta acu le feidhmiúcháin ó lá go chéile m.sh bia, éadaí, iompar agus cothabháiltrealaimh agus áitreabh. 

Déantar soláthar ag an mBrainse Conarthaí de réir treoirlínte a leag an Rialtas síos agus Treoracha an Aontais Eorpaigh. 

 Brainse Chomhréitigh agus Eadrána (C&E) Óglaigh na hÉireann 

Tá an Brainse freagrach as an Scéim Chomhréitigh agus Eadrána, a bunaíodh i 1993, do Chumann Ionadaíochta Oifigigh Choimisiúnaithe (RACO) agus do Chumann Ionadaíochta  Céimnigh Eile na mBuan-Óglaigh (PDFORRA) a riar. Freisin pléann an Brainse le Cumann Ionadaíochta na nÓglach Cúltaca (RDFRA) agus le Cumann Altraí na hÉireann (INO) a dhéanann ionadaíocht ar bhaill Sheirbhís Altranais an Airm. 

Brainse Pearsanra Óglaigh na hÉireann 

Tá an Brainse freagrach as riarachán agus comhfhreagras maidir le réimse ceisteanna phearsanra Óglaigh na hÉireann a bhfuil ina measc, coimisiniú oifigeach d’Óglaigh na hÉireann, scoir oifigigh Óglaigh na hÉireann agus ardú céime oifigigh Chúltaca.  Freisin tá freagracht aige as tacú le cur ar fáil córas Cúitimh agus gearáin mhíleata cothrom agus éifeachtach agus as iarratais don Aire faoin bhforáil Cúiteamh Eagóracha de chuid na n-Achtanna Cosanta.  

Próiseálann an Brainse cásanna dlí maidir le ceisteanna pearsanra áirithe de chuid Óglaigh na hÉireann agus as eolas staitistiúil ar Óglaigh na hÉireann a choimeád. Freisin tá ról forbhreathnaithe aige maidir le hoiliúint Óglaigh na hÉireann agus tabhairt faoi chúrsaí a bhaineann leis. 

Brainse Feidhmiúcháin

Tá feidhmeanna beartais agus riaracháin ag an mBrainse seo i dtaobh go leor gnéithe de na róil a dhéanann Óglaigh na hÉireann. Tá an tAonad Slándála agus Tacaíochta Pobail agus an tAonad Mara & Eitlíochta ar an mBrainse seo. 

Slándáil agus Tacaíocht Pobail

I measc fhreagrachtaí an aonaid seo tá feidhmeanna beartais agus riaracháin maidir le baint an Aerchóir agus na Seirbhíse Cabhlaigh le tarrtháil aeir/farraige, baint an Aerchóir le seirbhísí otharchairr aeir agus faoiseamh oileáin, soláthar Seirbhís Iompar Aeir an Aire agus cúnamh Óglaigh na hÉireann le seirbhísí pobail riachtanacha a choimeád.  Freisin pléann sé le hiarratais ón bpobal ar sheirbhísí Óglaigh na hÉireann m.sh bannaí Airm, taispeántais Aerchóir, agus iasacht nó cíosú trealaimh do ghrúpaí pobail, m.sh. pubaill, bronnadh boinn seirbhíse, m.sh Bonn na Seirbhíse Oirirce, agus an Bonn Míleata do Churatacht agus dualgais Searmanais Óglaigh na hÉireann a bhfuil searmanas cuimhneacháin 1916 bliantúil Chnoc an Arbhair ina measc. 

Aonad Mara & Eitlíochta 

I measc fhreagrachtaí an aonaid seo tá ceisteanna beartais agus riaracháin  a bhaineann le feidhmiúcháin na seirbhíse Cabhlaigh, a bhfuil ina measc a baint le cosaint agus rialú mara agus bainistiú thacaíocht an AE do bheartais feidhmiúcháin iascaireachta feabhsaithe, monatóireacht ar ghníomhaíochtaí cosanta iascaireachta, cuairteanna long na Seirbhíse Mara ar phoirt na hÉireann agus an Scoil Eachaíochta. 

Brainse Airgeadais

Tá líon iomlán foirne de chéad agus daichead ag an mBrainse Airgeadais, tá céad agus tríocha is a cúig acu sin suite ag oifigí na Roinne sa Rinn Mhór, Gaillimh. Tá an Brainse eagraithe ina cheithre réimse fairsing, tá ceann amháin acu suite i mBaile Átha Cliath. Seo a leanas na ceithre réimse: Pinsin, Párolla, Cuntais/Íocaíochtaí, Cuntais Bainistíochta (Baile Átha Cliath). Tá an Rannóg Iniúctha Inmheánaigh suite sa Rinn Mhór ach is réimse ar leith é agus feidhmíonn sé go neamhspleách ón mBrainse Airgeadais. 

Rannóg Iniúchóireachta Inmheánaí

Cuireann an brainse Iniúctha Inmheánaigh seirbhísí iniúctha agus scrúdaithe ar stóir agus chuntais Óglaigh na hÉireann ar fáil agus tugann sé tuairisc ar dhóthaineacht na srianta atá ag feidhmiú sna réimsí éagsúla gníomhaíochta laistigh den Roinn. 

Brainse Acmhainní Daonna

Tá an Brainse seo freagrach as riaradh pearsanra agus ceisteanna acmhainní daonna a bhaineann le státseirbhísigh na Roinne. Tá sé rannóg sa Bhrainse seo: Rannóg Acmhainní Daonna na Státseirbhíse, Rannóg Acmhainní Daonna Fostaithe Sibhialacha, Rannóg Oiliúna agus Forbartha, Lóistín, An Príomhchlárlann agus Dílárú. 

An Brainse Córais Faisnéise 
Cuireann an Brainse seo seirbhísí theicneolaíocht na faisnéise agus na cumarsáide (TFC) ar fáil don Roinn agus tá dhá aonad air, Aonad Theicneolaíocht na Faisnéise (suite i mBaile Átha Cliath) agus Aonad Theicneolaíocht na Faisnéise (suite i nGaillimh). I dteannta le Stiúrthóireacht Córais Cumarsáide agus Faisnéise an airm, cuireann an brainse seirbhísí ar fáil don Roinn i réimsí na pleanála TF, forbartha agus cur i bhfeidhm agus cothabháil córais faisnéise agus teileachumarsáide. 

Brainse Bheartas Slándála agus Cosanta Idirnáisiúnta 

Tá feidhmeanna beartais agus riaracháin ag an mBrainse seo maidir le Ceapadh agus Forbairt ionchuir Cosanta do Bheartas Slándála agus Cosanta na hEorpa (BSCE) a bhfuil gealltanais beartais do Chuspóir Ceannlíne an AE agus Bainistiú cur i bhfeidhm Clár Comhpháirtíochta Aonair (SPA) na hÉireann chun páirt a ghlacadh i gComhpháirtíocht Síochána (PfP) ina measc.

Aonad Slándála Inmheánaí Thar Lear 

I measc fhreagrachtaí an aonaid thar lear tá feidhmeanna beartais agus riaracháin maidir le seirbhís bhaill na mBuan-Óglach thar lear le misin atá treoraithe ag na NA agus misin a thug na NA mandáid dóibh, agus an Organisation for Security and Cooperation in Europe (OSCE) a gcuireann na Buan-Óglaigh leis agus slándáil Intíre ina bhfuil cur ar fáil cúnaimh don chumhacht shibhialach (ATCP) ag Óglaigh na hÉireann. 

Brainse Reachtaíochta

Tá an Brainse seo freagrach as comhardú fhreagra na Roinne do bhearta reachtaíochta, dréacht threoracha AE san áireamh, a mhol Ranna Rialtais eile a d’fhéadfadh dul i bhfeidhm ar bheartas Cosanta agus ar obair na Roinne. 

Freisin tá an Brainse chun leanacht ar aghaidh leis an gclár um Nuachóiriú agus Simpliú Rialacha Óglaigh na hÉireann agus tá sé chun páirt a ghlacadh i mbeartas a dhéanamh ar bhearta eile d’athrú rialúcháin.

An Oifig um Pleanáil Éigeandála

Bunaíodh an Oifig um Pleanáil Éigeandála (OEP) laistigh den Roinn Cosanta i 2001 chun an ról treorach a ghlacadh i bpleanáil éigeandála chun dul i gcoinne bagarthaí sceimhlitheoireachta féideartha, chun comhardú ar fud na Roinne agus na n-údarás poiblí a bhfuil baint acu le pleanáil éigeandála a chur chun cinn agus chun féachaint thar an bpróiséas go ginearálta. Cuireann an OEP ról tacaíochta ar fáil do Tháscfhórsa an Rialtais ar Phleanáil Éigeandála, agus, faoina cathaoirleacht, comhardaíonn sé obair an Ghrúpa Oibre Idir-Ranna (IDWG) ar Phleanáil Éigeandála. Tá caidreamh fairsing aige le Ranna Rialtais, údaráis phoiblí eile agus ionadaithe poiblí ag leibhéil Náisiúnta agus Idirnáisiúnta araon. Ní chuireann sé seirbhísí ar fáil go díreach don phobal ach pléann sé le fiosrúcháin agus iarratais ar eolas nuair atá sé ag teastáil. 

Brainse Pleanála agus Eagrúcháin 

Díríonn an Brainse Pleanála agus Eagraithe go príomha ar thacú le nuachóiriú leantach na Roinne agus Óglaigh na hÉireann agus cuidiú le bainistíocht shinsearach agus na brainsí leis an gclár nuachóirithe a chur i bhfeidhm. Tá an clár seo leagtha amach sa Tionscnamh Bainistíochta Straitéisí (TBS), sa Pháipéar Bán ar Chosaint, i Ráiteas Straitéise na Roinne agus i gComhaontais Comhpháirtíochta Sóisialta leantacha. Freisin cuireann an brainse seirbhísí meán cumarsáide agus eolais ar fáil tríd an Oifig Preas agus Eolais. Tá trí aonad sa bhrainse, An tAonad Pleanála agus Eagrúcháin, Oifig Preas agus Eolais, Aonad Creatlach Faisnéise Bainisteoireachta. 

Cuireann an brainse seo réimse fhairsing seirbhísí ar fáil don bhainistíocht shinsearach agus do bhrainsí eile a bhfuil ina measc réitiú Ráitis Straitéise agus Tuarascálacha Bliantúla, tacú le pleanáil gnó, ag moladh an Tionscnamh Seirbhíse Custaiméra ar Ardchaighdeán, ag tacú le nuachóiriú eagraíochta agus acmhainní daonna in Óglaigh na hÉireann, ag cur seirbhísí comhairleachta gnó ar fáil do na Brainsí agus forbairt an Chreatlach Faisnéise Bainistíochta ar fud na heagraíochta sa todhchaí. 

Brainse na Bainistíochta Maoine 

Tá an Brainse seo freagrach as punann maoine na Roinne, ina bhfuil níos mó ná 8,500 heicteár ag 101 áit ar fud na tíre, 20 beairic míleata a bhíonn buan áitithe san áireamh. Déanann an brainse socrú do dhiúscairt maoine breise, cíosú maoine breise (go príomha d’úsáid ag na hÓglaigh Cúltaca), cíosú talaimh agus freisin riarann sé iarratais ó ghrúpaí agus dhaoine aonar ar mhaith leo úsáid a bhaint as maoin an Roinn Cosanta le haghaidh gníomhaíochtaí tráchtála agus fóillíochta araon.  

Oifig an Aire

Cuireann oifig an Aire nasc ar fáil idir an tAire, an Roinn Cosanta agus na húdaráis mhíleata. Freisin cuireann sé comhairle agus cúnamh ar fáil don Aire maidir lena fheidhmeanna mar aire. Tacaíonn sé leis an Aire trí comhfhreagras, léirithe, gnó parlaiminte agus fiosrúcháin a bhainistiú agus a dhialann do choinní intíre agus thar lear a eagrú. 

Oifig an Aire Stáit 

Téann an tAire Stáit in áit an Aire Cosanta de réir mar atá ag teastáil agus mar sin cuireann Oifig Phríobháideach an Aire Stáit nasc ar fáil idir an tAire Stáit agus an Roinn Cosanta. Freisin cuireann sé comhairle agus cúnamh ar fáil don Aire maidir lena fheidhmeanna mar aire. Tacaíonn sé leis an Aire trí comhfhreagras, léirithe, gnó parlaiminte agus fiosrúcháin a bhainistiú agus a dhialann do choinní intíre agus thar lear a eagrú. Freisin cuireann an oifig seirbhís tacaíochta ar fáil d’oifig Phríomhaoire an Rialtais. 

2.5

Custaiméirí agus Geallchoimeádaithe 

Cuireann an Roinn agus Óglaigh na hÉireann seirbhísí ar fáil don phobal, go príomha trí Ranna agus gníomhaireachtaí Rialtais eile agus mar sin tá a dteagmháil dhíreach leis an bpobal ginearálta teoranta. Ach téann baill an phobail i dteagmháil leis an bpobal le haghaidh eolais nó le ceisteanna a phléann na brainsí cuí laistigh den Roinn leo. Freisin bheadh ról tábhachtach ag Oifig Preas na Roinne maidir le heolas a chur trasna don phobal leathan.
2.6
Meastúchán ar an méid seirbhísí atá ar fáil trí Ghaeilge cheana 

Toisc go bpléann an Roinn seo go príomha le Ranna agus Gníomhaireachtaí Rialtais eile ní bhíonn mórán éilimh ón bpobal do sheirbhísí a chur ar fáil i nGaeilge. Agus é sin ráite, tá an Roinn geallta chun seirbhísí a chur ar fáil i nGaeilge agus leagadh é seo amach cheana i bPleananna Gnímh Seirbhíse Custaiméra roimhe agus sa Chairt Custaiméra le déanaí. Tabharfaidh an Roinn tuilleadh gealltanais tríd an scéim seo a chur i bhfeidhm chun na seirbhísí seo a fheabhsú trí cultúr dearfach a fhorbairt a mholfadh úsáid na Gaeilge laistigh den Roinn agus freisin agus muid ag plé lenár gcustaiméirí. 

Caibidil 3

Cur ar fáil Seirbhísí/Gníomhaíochtaí Ginearálta na Roinne

_____________________________________________________________________

Leagann an chaibidil seo amach na bealaí ina gcuireann an Roinn a seirbhísí ar fáil trí Bhéarla, trí Ghaeilge agus Bhéarla, agus trí Ghaeilge amháin faoi láthair. 

3.1
I measc mhodhanna cumarsáide leis an bpobal tá iad seo a leanas;

· Seirbhísí Teileafóin

· Suíomh Idirlín

· Eisiúintí Preas

· Bileoga Eolais

· Foirmeacha iarratais

3.2
Béarla amháin

· Tuarascálacha atá dírithe ar ghrúpaí speisialaithe nach bhfuil bearta beartais iontu agus a scaiptear go teoranta. 

· Section 15 Reference Book (faoi na hAchtanna um Shaoráil Faisnéise)

· Tuarascálacha Fíorú Feidhmiúcháin faoi Sustaining Progress

3.3
Gaeilge agus Béarla

Tá teacht ag gach Brainse ar líon cainteoirí Gaeilge atá ar fáil dóibh chun seirbhísí a chur ar fáil i nGaeilge nuair a iarrtar orthu déanamh amhlaidh. 

Tá cáipéisí corparáideacha na Roinne ar fáil freisin i mBéarla agus i nGaeilge araon agus seo a leanas iad;

· Tuarascáil Bhliantúil

· Plean Gnímh Seirbhíse Custaiméra 

· Cairt Custaiméra

· Ráiteas Straitéise

3.4
Gaeilge amháin

Níl aon Bhrainsí sa Roinn a thugann seirbhísi i nGaeilge amháin. 

3.5
Suíomh Idirlín na Roinne

Is é Suíomh Idirlín na Roinne ná www.defence.ie. Is é an beartas reatha ná cinntiú go bhfuil na cáipeísí corparáideacha ar fad (atá leagtha amach thuas) atá ar fáil i nGaeilge ar fáil ar an tsuíomh idirlín freisin. 

3.6
Oráidí nó Ráitis

Leanfar ag cur oráidí nó ráitis agus iad sin a dhéanann an tAire, an tAire Stáit nó oifigigh shinsearacha san áireamh ar fáil sna teanga/teangacha ina thabhartar iad.   

3.7
Pointí teagmhála leis an bPobal

De ghnáth is iad an fhoireann Fáiltithe agus Lasc-chláir an chéad phointe teagmhála leis an bpobal. Tá eolas ag an bhfoireann ar na beannaithe bunúsacha i nGaeilge agus freagraíonn siad na teileafóin trí ainm na Roinne a thabhairt i nGaeilge. Tá socruithe ar bun chun cinntiú gur féidir leo baill an phobail a chur i dteagmháil go tapa leis an oifigeach ábhartha chun plé lena gceisteanna i nGaeilge. 

Feidhmíonn an Roinn áis dírdhiailithe a chuidigh le laghdú a dhéanamh ar an líon glaonna a fhaigheann lasc-chlár na Roinne agus a ligeann dó ceisteanna a chur ar aghaidh go díreach do na baill foirne ábhartha. Tá an Roinn sásta agus an teagmháil theoranta leis an bpobal ginearálta agus tionchar na háise dírdhiailithe tógtha san áireamh, go bhfuilimid ag comhlíonadh caighdeáin na seirbhíse custaiméra ar ardchaighdeán i dtaobh ár seirbhísí ar fad Teileafón, Comhfhreagras Scríofa, agus seirbhísí bunaithe ar an idirlíon mar atá leagtha amach inár gCairt Custaiméra san áireamh. 
Caibidil 4

Feabhsú Seirbhísí atá le cur ar fáil go dátheangach

_____________________________________________________________________

Sa chaibidil seo leagfaidh an Roinn amach na beartais a ghlacfaidh sí laistigh de shaol na scéime seo chun ár seirbhísí i nGaeilge a fheabhsú. 

4.1
Seirbhísí atá go hiomlán Dátheangach  

· Beifear in an dul trí shuíomh idirlín na Roinne i nGaeilge agus i mBéarla araon. Cinnteoidh an Roinn áit a bhfuil suíomhanna idirlín nua a bhfuil teacht ag an bpobal ginearálta orthu á dtabhairt isteach nó áit a bhfuil suíomhanna á n-uasghrádú gur féidir dul tríothu i nGaeilge agus i mBéarla. Beidh an téacs agus an ghrafaic ar Leathanach Baile na Roinne agus ar an Leathanach ‘Fúinn’ agus na naisc ábhartha ar fáil i nGaeilge agus i mBéarla. Má chuirtear seirbhísí idirghníomhacha ar fáil, tabharfar isteach iad ag an am céanna sa dá theanga.      

· Bunófar seoladh r-phoist cineálach do cheisteanna i nGaeilge. Pléifear le ceisteanna de réir na gcaighdeán reatha do sheirbhís custaiméra ar ardchaighdeán. 

· Beidh gach foirm agus bileog eolais reatha agus nua go hiomlán dátheangach (laistigh den chlúdach céanna ach amháin áit nach bhfuil sé indéanta mar gheall ar mhéid, nádúr nó leagan amach an ábhair) de réir mar a éagann na stoic reatha nó a phriontáiltear bileoga nua.

· Beidh Alt 15 den Reference Book (Saoráil Faisnéise) ar fáil i nGaeilge agus i mBéarla araon. 

· Ní fhoilseofar cáipéisí nach leagann amach bearta um beartas poiblí, cáipéisí beartais inmheánaigh ná cáipéisí de nádúr teicniúil a scaipear go teoranta ach má tá éileamh faoi leith roimhe d’iad a fhoilsiú i nGaeilge. 

· Faoi dheireadh na scéime eiseoidh an Roinn 20% de phreas-eisiúintí i nGaeilge, cuirfear iad seo ar fáil freisin ar shuíomh idirlín na Roinne. 

· Maidir le hathrú a dhéanamh ar ár gcóras Bainistíochta Airgeadais reatha atá ríomhairithe ionas gur féidir leis feidhmiú sa dá theanga, breathnófar ar sin i gcomhthéacs oibre uasghrádaithe, atá beartaithe i rith shaol na scéime reatha.

· Bunóidh an Roinn Líonra Gaeilge chun cuidiú leis an scéim a chur i bhfeidhm. 

4.2
Fógraí Béil

· Cinnteoidh an Roinn go mbeidh fógraí béil réamhthaifeadta dár gcustaiméirí i nGaeilge agus i mBéarla nuair a úsáidtear iad. Ach beidh rogha ag baill foirne aonar fógraí glórphost teileafóin a fhágáil i dteanga (cha)  a rogha. 

· Táirgfear oiliúint d’fhoireann Fáiltithe agus Lasc-chláir chun cur ar a gcumas a n-úsáid Gaeilge a fheabhsú chun cinntiú go mbeidh eolas acu ar na beannaithe bunúsacha i nGaeilge. 

4.3
Earcú agus Socrúchán

Tá an Roinn Cosanta le dílárú go dtí an Droichead Nua Co. Chill Dara agus maidir leis an líon atá ag táirgeadh aistriú tá sé ró-shuibscríofa. Mar thoradh ar seo beidh athrúchán mór foirne thar an gcéad dhá bhliain eile. Faoi láthair tá an tAonad Díláraithe ag aistriú foirne isteach sa Roinn ón Lár-Áis Iontrála (CAF).  Ní ainmnítear cainteoirí Gaeilge ar an (CAF) agus níl aon nósanna ar bun chun leibhéal oilteachta i nGaeilge na foirne atá ag teacht isteach a shocrú. Freisin is cosúil nach mbeidh mórán de na cainteoirí Gaeilge reatha sa Roinn ag aistriú don áit díláraithe nua agus go n-aistreoidh siad go Ranna Rialtais eile. Gan na deacrachtaí seo a thabhairt san áireamh déanfaidh an Roinn é seo a leanas: - 

· Déanfaidh sí meastúchán ar oilteacht i nGaeilge na foirne nua atá ag teacht isteach sa Roinn 

· Leanfaidh sí uirthi ag lorg deonach breise chun seirbhísí Gaeilge a chur ar fáil 

· Leanfaidh sí uirthi ag éascú foirne atá ag freastal ar ranganna Gaeilge 

· Leanfaidh sé uirthi ag éascú foirne atá ag freastal ar ranganna Gaeilge i rith uaireanta oibre 

· Cinnteoidh an Roinn go bhfuil líon cainteoirí Gaeilge ar fáil do bhrainsí. Táthar ag súil go méadóidh comhaontas le haontais a tháirgeann marcanna bónais 6% d’oilteacht i nGaeilge a tháirgtear do chomórtais inmheánacha agus idir-ranna an líon foirne a thabharfaidh faoi scrúduithe oilteachta. 
4.4
Oiliúint & Forbairt

Tá an t-aonad Oiliúna agus Forbartha geallta chun oiliúint a chur ar fáil do bhaill foirne ar fad de réir CBFG chun forbairt ghinearálta foirne laistigh den Roinn a fheabhsú agus chun cinntiú go bhfuil an cumas ag an bhfoireann freastal ar riachtanais athraithe custaiméirí cur ar fáil seirbhísí Gaeilge dár gcustaiméirí sa chás seo. 

· Fógair na cúrsaí Gaeilge ar fad atá ar fáil don fhoireann iad sin a chuireann Gaeleagras ar fáil san áireamh 

· Déan meastúchán ar na cúrsaí Gaeilge ar fad ar bhonn rialta chun meastúchán a dhéanamh ar cé chomh éifeachtach agus a fhreastalaíonn siad ar riachtanais na Roinne.

· Cuir feasacht teanga isteach in ionduchtú agus oiliúint seirbhíse custaiméra chun cinntiú go bhfuil tuiscint ag an bhfoireann ar an tábhacht a bhaineann le polasaí dátheangach a chur i bhfeidhm sa Roinn. 

4.5
Logainmneacha Gaeltachta

Úsáidfidh an Roinn seo leagan oifigiúil na logainmneacha Gaeltachta mar atá luaite in Ordú 2004 (Ceantair Ghaeltachta). 

Caibidil 5

Monatóireacht agus Athbhreithniú

___________________________________________________________
Déanfaidh an Coiste Comhairleachta Bainistíochta athbhreithniú ar fheidhmiú na scéime seo. Cuideoidh ár n-Oifig Seirbhísí Custaiméra, Bainisteoirí Líne agus Líonra Gaeilge leo agus é seo á dhéanamh acu. 

Mar chuid dá bhfreagrachtaí iomlán faoin gclár nuachóirithe trína n-ionadaithe ar an Líonra Gaeilge déanfaidh bainisteoirí líne aonar monatóireacht ar chur i bhfeidhm na scéime seo ó lá go lá laistigh dá gceantair féin. 

Cuirfidh oifig na Seirbhíse Custaiméra ceisteanna san áireamh maidir le sásamh i dtaobh cur ar fáil seirbhísí i nGaeilge i suirbhéanna custaiméra sa todhchaí, agus le cúnamh an Líonra Gaeilge déanfaidh sé monatóireacht ar an éileamh do sheirbhísí i nGaeilge thar shaol na scéime. 

Caibidil 6

Foilsiú na Scéime Aontaithe

_____________________________________________________________________

Foilseofar an scéim seo don Phobal Ginearálta sna bealaí seo a leanas,

· Preas-eisiúint

· Scaipeadh do na gníomhaireachtaí, comhlachtaí poiblí agus páirtithe cuí a thug aighneachtaí don Roinn.

· Suíomh Idirlín na Roinne.

Cuireadh cóip den scéim seo freisin chuig Oifig Choimisinéir na dTeangacha Oifigiúla.

